
Горный родник (на татарском языке) 

 
    Таныш сукмак буйлап, үзем дә сизмәстән, чишмә юлына борылдым. Юлда 

миңа таныш сылу каеннар очрады. Алар бүген аеруча көяз утыралар. Шаян 

җил, аларның  алкаларын күрсәтергә теләгәндәй, үзенең  асылмалы 

бишегендә салмак кына тибрәндерә. Тау итәгендә сап – сары булып үги ана 

яфраклары, тузганаклар чәчәк атканнар. Яшел келәмдә сап – сары бизәкләр 

нинди матур! Бу матурлыкны күрми һич мөмкин түгел!  

   Яраткан тау чишмәмнең  челтерәве әллә кайдан ишетелә. Монда бернинди 

көй дә кирәк түгел. Мин бу тавышны әллә кайдан таныйм. Аяк 

атлауларымны тагын да ешлатып чишмәмә якынлашам.  

   Чү, кунак бар түгелме? Әйе, җырчы сандугач та чишмәнең татлы суыннан 

авыз итәргә булган икән ләбаса. Сандугач  чишмә көенә үзенең чүт – чүт 

итеп сайравын да куша. Бергәләп оркестр оештырганнармы, әллә ярышмы? 

Белмәссең? Мин кошкайны куркытмыйм дип, читтән генә бу манзараны 

күзәтәм. Моны сүз белән әйтеп бетерерлек түгел! 

   Әһә, миңа да чират җитте. Кушучыма алып   саф чишмә суын эчәм. Нинди 

салкын суы, тешләрне камаштырырлык. Тын гына басып, чишмә җырын 

тыңлыйм. Аның челтерәве күңелләргә тынычлык бирә.  

    Челтерә, чишмәкәй, челтерә! Без юлаучыларга үзеңнең шифа - дәваңны 

бир, безне сөендер.   Юлыңнан беркайчан халык өзелмәсен. Синең сихри 

тавышың тынмасын. Озак еллар челтерә, чишмәкәй!  

    Таныш сукмак буйлап юлымны дәвам итәм... 
 


